
నెగిచి యెగిచి వేడ్క నెగయకుండఁగ నొక్క

హంసఁ బట్టుకొనియె నతిరయమున.

ఇది విభక్తిప్రకరణము.




	శా.	
పారావారనిషంగసంశ్రితజనప్రాంచత్కృపాపాంగదు

ర్వారాఘౌఘతమఃపతంగఘనసంగ్రామాంగణాభంగనీ

హారక్షీరపటీరహీరమనసారాభ్రాపగాహారక

ర్పూరేందూపలశోభితాంగసతతప్రోద్యద్భుజంగాంగదా.

గద్య.

ఇది శ్రీమత్కుక్కుటేశ్వరవరప్రసాదలబ్ధకవితాసామ్రాజ్య

ధురంధర ఘనయశోబంధుర కౌండిన్యసగోత్రపవిత్ర

కూచిమంచి గంగనామాత్యపుత్ర బుధజనవిధేయ తి

మ్మయనామధేయ ప్రణీతంబైన సర్వలక్షణ సార

సంగ్రహంబనుకృతియందుఁ బ్రథమాశ్వాసము

సంపూర్ణము.

